
MINUTI

THE CHAIR (Onor. Tonio Fenech):  Nagħti merħba lil kull min hawn preżenti f’dan il-Kumitat.  Illum se napprovaw il-Minuti ta’ żewġ laqgħat; Laqgħa Nru. 83 u Laqgħa Nru. 84.  

Laqgħa Nru. 83 kien ippresediha l-Onor. Jason Azzopardi u issa, kif nafu, dak il-Kumitat ad doc ġie aġġornat sine die.  Ovvjament bilfors li dan il-Kumitat irid japprova dawk il-Minuti, inkella jibqgħu ma jiġux approvati.  Hawn xi korrezzjonijiet għal dawn il-Minuti?  Ma jidhirx li hawn u għaldaqstant dawn qed jiġi kkonfermati.

Il-Minuti tal-Laqgħa Nru. 83 li saret fit-18 ta’ Jannar, 2016 ġew konfermati.

THE CHAIR:  Ngħaddu għall-konferma tal-Minuti ta’ Laqgħa Nru. 84.  Qed ninnota li f’dawn il-Minuti m’hawnx imniżżel il-punt speċifiku li kien tqajjem dwar l-awditjar tal-assi ta’ Villa Francia.  F’dik il-laqgħa kienet saret stedina mis-Sur Mario Cutajar lill-Awditur Ġenerali sabiex, meta jrid, imur Villa Francia jagħmel audit tal-inventarju, u donnu kien hemm l-intenzjoni li l-verifika ssir.  Qed ngħid hekk għax illum kien hemm risposta ta’ mistoqsija parlamentari dwar din il-kwestjoni u l-Prim Ministru wieġeb li s’issa kien għad ma kellux talba f’dan is-sens mill-Uffiċċju tal-Awditur.  Jiġifieri evidentement l-Uffiċċju tal-Prim Ministru qed jistenna t-talba mingħand l-Uffiċċju tal-Awditur Ġenerali sabiex ikun jista’ jsir dan l-audit.  Jiġifieri nistgħu nemendaw il-Minuti f’dan is-sens.   

Il-Minuti tal-Laqgħa Nru. 84 li saret fis-27 ta’ Jannar, 2016, kif emendati, ġew konfermati.

IR-RAPPORT BIR-RAKKMANDAZZJONIJIET WARA L-ISKRUTINJU MILL-KUMITAT TAL-KUNTRATT MA’ HENLEY AND PARTNERS DWAR L-INDIVIDUAL INVESTOR PROGRAMME

THE CHAIR:  Hemm il-qbil man-naħa tal-Gvern li dan l-item inpoġġuh fuq l-aġenda tal-laqgħa li jmiss sabiex nikkonkluduh.  Allura dan l-item qed jiġi pospost.  

PROPOSED WORK PROGRAMME

THE CHAIR:  Qabel ma ngħaddu għall-item li jmiss, nixtieq ninforma lill-Kumitat li wara l-laqgħa li kelli mal-Awditur Ġenerali ppreparajt a proposed work programme, li m’għandniex għalfejn nikkonkludu dwaru llum, li nixtieq li jitqassam mal-Membri tal-Kumitat, u nitlob li min għandu xi feedback dwaru jew jekk hemm min jixtieq li jitpoġġa xi item ieħor fuq l-aġenda, jikkomunika dan lili.  

Biex nagħti ftit spjega ta’ dan il-proposed work programme, ngħid li qsamtu fi tliet aspetti tal-ħidma tagħna.  L-ewwel nett naħseb li we should clear ir-Rapport Annwali tal-Awditur Ġenerali – ma ħadniex l-items kollha, imma għażilna dawk li huma l-iktar ta’ sustanza li huma worth li l-kumitat jiddiskuti; naħseb li jkun inutli li noqogħdu nidħlu f’ċerti affarijiet li huma ċari fir-rapport u li r-rakkmandazzjonijiet dwarhom ma jitolbux daqshekk spjega.  Hemm ukoll l-obbligu li joħroġ mill-Fiscal Responsibility Act li dan il-Kumitat iżomm accountable lill-Fiscal Council, li huwa obbligat li jqiegħed fuq il-Mejda tal-Kamra annual report u li naħseb li jkun tajjeb li dan il-Kumitat jiddiskutih.   Artiklu 57 ta’ dan l-Att jitkellem dwar dak li l-Kunsill irid jirrapporta lill-Public Accounts Committee (PAC) u li jrid jipprepara rapport dwar l-assessment tal-main forecast li jagħmel il-Ministeru.  Naħseb li għandna niddedikaw seduta għal dan li d-data tagħha nħabbruha aktar ‘il quddiem wara li niftehmu bejnietna.  Fit-tielet parti tal-proposed programme hemm imbagħad ir-rapporti li ġew ippubblikati min-National Audit Office (NAO) fl-2015 u li naħseb li għandhom jiġu kkunsidrati.  Ma mortx lura mill-2015, purposely biex il-Kumitat jidra jaħdem dejjem fuq is-sena ta’ qabel, inkella jekk nibqgħu sejrin dejjem iktar lura nispiċċaw bil-backlogs u qatt ma naqtgħu linja u nimxu ‘l quddiem.  Nittama li dan il-programm inlaħħquh matul din is-sena; jekk inżommu r-regolarità fil-laqgħat tagħna, naħseb li għandna jirnexxielna nagħmlu dan.  

Nistgħu issa ngħaddu għall-item li jmiss.
REPORT BY THE AUDITOR GENERAL – PUBLIC ACCOUNTS 2014: MINISTRY FOR TOURISM

THE CHAIR:  Naf li l-kompetenzi nqassmu ftit.  Fil-fatt il-Mediterranean Conference Centre (MCC) qiegħda taħt il-Ministeru għat-Turiżmu u l-fortifikazzjonijiet waqgħu taħt il-Ministeru għall-Ġustizzja, Kultura u Gvern Lokali.

Nitlob lil dawk l-uffiċjali responsabbli mir-Restoration Directorate sabiex jiġu madwar il-mejda.  

ONOR. OWEN BONNICI:  Mr Chairman, peress li d-Direttorat illum qiegħed taħt il-kompetenza tiegħi, inħoss li għandi kunflitt ta’ interess u allura xtaqt noħroġ mill-Kamra għax ma nħossx li bħala l-Ministru responsabbli għandi noqgħod niskrutinizza lili nnfisi.

THE CHAIR:  Ġeneralment bħala l-Ministru responsabbli mhux ideali li jkun hu  bil-qiegħda jagħmel l-iskrutinju tal-ministeru tiegħu, però sakemm jiġu l-Membri l-oħra tal-Gvern – li qegħdin impenjati fil-Plenarja – nistgħu allura nibdew mill-parti dwar l-MCC. 

Nitlob lill-uffiċjali responsabbli sabiex jingħaqdu magħna madwar il-Mejda.

Dr. Mario Rodgers, Segretarju Permanenti fil-Ministeru għat-Turiżmu, is-Sur Pierre Fenech, Chief Executive Officer tal-Mediterranean Conference Centre, u s-Sinj. Anita Portelli, Deputy Chief Executive Officer u Financial Controller tal-Mediterranean Conference Centre, ħadu posthom madwar il-Mejda.

THE CHAIR:  Nitlob ukoll lill-Awditur Ġenerali u lill-istaff tiegħu sabiex ukoll jingħaqdu magħna.

Is-Sur Anthony C. Mifsud, Awditur Ġenerali, is-Sur Charles Deguara, Deputat Awditur Ġenerali, is-Sinj. Tanya Mercieca, Assistent Awditur Ġenerali, is-Sinj. Lorraine  Farrugia, Senior Auditor, u s-Sinj. Elaine Ghigo, Principal Auditor, ħadu posthom madwar il-Mejda.  

THE CHAIR:  L-ewwel nett nirringrazzjakom talli ġejtu għal din il-laqgħa.  Waħda mill-issues kritiċi li ħarġet f’dan l-audit kienet li l-entità m’għandhiex il-manpower biżżejjed f’dik li hija amministrazzjoni finanzjarja sabiex tassigura li jkun hemm dik li nsejħulha segregation of duties, jiġifieri jkun hemm iċ-checks and balances meħtieġa u mhux l-istess persuna tkun qed jagħmel kollox, imma wieħed ikun qed jagħmel xi ħaġa u xi ħadd ieħor ikun qed jikkontrolla.  Tistgħu tgħidulna f’dan l-istadju x’inhi l-istruttura li għandkom u jekk din is-sitwazzjoni ġietx rimedjata?

IS-SUR PIERRE FENECH (Chief Executive Officer, Mediterranean Conference Centre):  Fil-fatt is-sena l-oħra, malli bdejna naħdmu ma’ Anita u mat-team, konna rrealizzajna li għandna bżonn nagħmlu beefing up tal-istruttura u għamilna struttura ġdida.  F’parti minnha kellna bżonn inżidu pożizzjoni partikolari u f’parti oħra kellna l-problema li waħda mill-impjegati kienet on reduced hours minħabba li għandha t-tfal żgħar u mpjegata oħra kienet pregnant u ħarġet bil-maternity leave u allura kien hemm perjodu ta’ żmien fejn l-Accounts Department spiċċa jaħdem b’half a person.  In the meantime, meta ġew tal-NAO jagħmlu l-audit, il-persuna li kienet bil-maternity leave daħlet lura on reduced hours u daħlet persuna fil-pożizzjoni ta’ Accounts Officer biex nibdew nagħmlu s-segregation of duties.  F’idejja għandi l-organizational chart tal-Accounts Department, kif kien qabel u kif ġie issa.

DR. MARIO RODGERS (Segretarju Permanenti fil-Ministeru għat-Turiżmu):  Nixtieq inżid ngħid li meta dħalna aħna mhux just ridna nagħmlu beefing up, imma ridna naraw li l-MCC kollha tiġi restructured u nibdew nagħtu viżjoni ftit differenti.  Fil-fatt qed isir ħafna tibdil fl-MCC, fosthom fejn jidħol revenue.  Dan qed naħdmu ħafna fuqu u qed jisplodi, fis-sens li qed ikun hemm record ġdid kull sena.  Ħdimna biex nagħmlu strutturi ġodda f’ċerti gaps biex inżidu l-marketing, etc.   Nuqqas li sab l-Awditur huwa fejn jidħol kontroll tal-istores.  Din qed naħdmu fuqha u se ndaħħlu sistema komputerizzata li biha jkun hemm kontroll fuq l-istores.   Ħafna mir-rakkmandazzjonijiet li għamel l-Awditur huma diġà completed jew inkella se jkunu completed by end 2016.  Jekk il-Kumitat ikun jixtieq, nistgħu induruhom.

THE CHAIR:  L-ikbar area of concern li rajt jien fir-rapport hija fil-fatt l-issue tal-istocks, mhux biss booklets – kien hemm concern fuq il-booklets u dwar kif dawn qed jitmermru minħabba l-post fejn qed jiġu stored; għalkemm din tinkwetani, mhijiex l-ikbar inkwiet fejn tidħol din l-issue – imma l-fatt li l-fixed assets register suppost qed ikopri kważi s-somma ta’ €1.5 miljun u li jidher – almenu sakemm ġie konkluż ir-rapport – li għadu mhux komplut.  Nafu li hemmhekk qed nitkellmu fuq sound and light equipment, jiġifieri mhux fuq affarijiet li xi ħadd ma jinteressahx li jieħu d-dar miegħu.  Jiġifieri li jkollna sistema kkontrollata u tagged kif jirrikkmanda l-Awditur, huwa importanti ħafna.  Tistgħu tgħidulna fiex wasaltu fuq din?

IS-SINJ. ANITA PORTELLI (Deputy Chief Executive Officer u Financial Controller, Mediterranean Conference Centre):  Il-fatt li issa d-dipartiment għandu l-full complement stajna nagħmlu pjan fejn fih qed ngħidu li sal-aħħar tas-sena dan ir-reġistru se jkun komplut.  Kif wieħed jista’ japprezza, din hija biċċa xogħol kbira, saru tentattivi fil-passat però minħabba li ma kienx hemm riżorsi, dan ma setax  isir.  Però l-idea hi li sal-aħħar ta’ din is-sena dan ikun komplut u diġà sar pjan kif se mmexxu l-affarijiet.  

THE CHAIR:  Jiena l-aħħar ta’ din is-sena narah ‘il bogħod ħafna!

IS-SINJ. ANITA PORTELLI:  Huwa task kbir.

THE CHAIR:  Jiena ġej minn auditing background; stock takes konna nagħmluhom overnight għax la trid tagħmel xi ħaġa, tagħmilha.  Meta qed nitkellmu fuq €1.5 miljun...  Jekk hemm bżonn, nitolbu għar-riżorsi biex inkunu nistgħu nagħmlu l-eżerċizzju.  Naf li xi darba kien tqabbad xi konsulent, però ma nafx għaliex, jidher li dan il-konsulent ma wasalx lanqas li jagħmel l-istock-take.  Is-suspett tiegħi hu li m’aħniex se nsibu l-lista kollha kompluta.

IS-SINJ. ANITA PORTELLI:  Ħalli nippreċiża xi ħaġa.  Jien ukoll għandi auditing background u rrid ngħid li biex nagħmlu d-depreciation schedules il-lista teżisti, huwa l-plant register innifsu li m’għandniex għax kien xi ħaġa beyond us bir-riżorsi li kellna.  Meta fil-passat tlabna l-għajnuna ta’ firm ta’ awdituri, tant kienet xi ħaġa kbira, li ma setgħux jikkommettu ruħhom bi prezz, imma kienu jagħtuna an hourly fee, u aħna ma ħassejniex li kellna nidħlu għal xi ħaġa fl-għama mingħajr ma nkunu nafu kemm se tiġi tiswielna.   Issa, ladarba għandna r-riżorsi hemm pjan biex jinbdew jingħaddu l-affarijiet, isiru l-listi u t-tagging,  però nerġa’ ngħid li għal skopijiet ta’ accounts, jiġifieri biex wieħed jaħdem id-depreciation, teżisti lista.   

THE CHAIR:  Jien nifhem li there is a volume of work li jrid isir biex tagħmel computerised system, tagging and registration...  

IS-SINJ. ANITA PORTELLI:  Hija biċċa xogħol kbira.

THE CHAIR:  ...però li jinkwetani hu li għalkemm hemm lista – jidher li l-lista qiegħda hemm u huwa  tajjeb li għandna lista – ma nafux jekk l-oġġetti li għandna fil-lista jinstabux fuq il-premises.  Dik hi l-ikbar concern.  Jiġifieri sakemm issir is-sistema tat-tagging bin-nicities kollha li nixtiequ u li tajjeb li jkollna fis-sistema,  xi ħadd xorta għandu jgħid li darba fix-xahar almenu qed idur l-oġġetti u jara li l-oġġetti fuq il-lista ma sparixxewx.

IS-SINJ. ANITA PORTELLI:  Dwar dan naqblu.

THE CHAIR:  M’għandniex għalfejn nistennew sal-aħħar tas-sena biex nagħmlu dak l-eżerċizzju sempliċi.  

IS-SUR PIERRE FENECH:  Meta Anita qalet li l-proċess se jitlesta sal-aħħar tas-sena, riedet tfisser li sal-aħħar tas-sena se jkun lest il-proċess kollu, mill-bidu sal-aħħar.  

THE CHAIR:  Bil-computerised system b’kollox.

IS-SUR PIERRE FENECH:  B’kollox, imma ovvjament hemm fażijiet li rridu ngħaddu minnhom u l-ewwel waħda hija li nqabblu dak li għandna fuq ir-reġistru eżistenti, xi ħaġa li mhijiex se tieħu ħafna żmien.  Fil-fatt bdejna mill-ewwel fuq il-main stores, jiġifieri sar l-eżerċizzju fil-main stores, u issa se mmorru fuq l-assets li bdejt issemmi inti, jiġifieri tad-dwal, sound, eċċ.

THE CHAIR:  Għax dawk huma high value items.  

IS-SINJ. ANITA PORTELLI:  Nixtieq nippreċiża li ħafna mill-items li hemm fil-balance sheet huma immovables, però nammetti li hemm ukoll il-movables u għalhekk irid isir dan ir-reġistru.    

THE CHAIR:  Fejn hemm l-immovables suppost li r-riskju huwa żgħir.

IS-SINJ. ANITA PORTELLI:  Xorta jkun hemm ir-riskju, jiġifieri m’iniex qed ngħid li wieħed m’għandux jagħmel ir-reġistru, però r-riskju huwa iżgħar.  

THE CHAIR:  Ngħaddu għall-kumment dwar il-bank deposits fejn qed jintqal li kienu qed jieħdu ċertu żmien  biex jiġi depożitat l-intake tal-attivitajiet.  Tista’ tgħidli x’qegħdin tagħmlu biex tirrimedjaw is-sitwazzjoni?  

IS-SUR PIERRE FENECH:  Fil-fatt dik kienet waħda mill-ewwel affarijiet li ndunajt biha jiena għax jien ġej mis-settur privat fejn f’dawn l-instances konna nirraġunaw li aħjar lira tkun depożitata milli tkun qiegħda għandek.  

THE CHAIR:  Mhux hekk!

IS-SUR PIERRE FENECH:  Fil-fatt bdejna proċedura fejn niddepożitaw every Friday,  u meta jkun hemm perjodi fejn darba fil-ġimgħa ma jkunx biżżejjed, tiddeċiedi l-Financial Controller skont il-bżonn tal-mument.  

ONOR. MARIO DE MARCO:  Ikollkom numru ta’ attivitajiet over the weekend u allura jkollhom ħafna cash li jiġi akkumulat...

IS-SINJ. ANITA PORTELLI:  Le, ma jkollniex ħafna cash għax illum ħafna min-nies iħallsu online.  

IS-SUR PIERRE FENECH:  Fil-fatt l-użu tal-cash naqas u iktar ma jgħaddi ż-żmien iktar dejjem qed jonqos.

THE CHAIR:  Jekk fhimt sew, kien hemm żewġ okkażjonijiet, imma ma nafx kenux l-uniċi żewġ okkażjonijiet li kien hemm bħala attivitajiet bi flus cash jew inkella kienx sample ta’ numru ta’ dak li kien hemm.  Jista’ forsi l-Awditur jiċċaralna dan?  Jiġifieri l-magnitude tal-problema kienet eċċezzjoni ta’ tnejn, jew kien sample ta’ tnejn u mis-sample...

IS-SINJ. LORRAINE FARRUGIA (Senior Auditor, National Audit Office):  Każ minnhom kien iż-żmien ta’ “Voices”, u fl-2014 nikkonferma li waħda mill-problemi kienet in-nuqqas ta’ staff li minħabba fiha ma setgħux imorru jiddepożitaw daqshekk frekwenti u  qalulna li kienu qed jagħmluhom fis-safe, imma...

IS-SINJ. ANITA PORTELLI:  Nikkonferma li kienu fis-safe.

THE CHAIR:  Jiġifieri l-flus ma sparixxewx.  L-ammonti ġew rikonċiljati?

IS-SINJ. LORRAINE FARRUGIA:  Aħna ġbarna l-informazzjoni ta’ sena sħiħa u rajna li dan l-ammont kien kbir u rrappurtajna lilhom bħala każ, għax wieħed kien €15,000 cash biss...

ONOR. MARIO DE MARCO:  Però €95,000 huwa pjuttost ammont sostanzjali.

IS-SINJ. LORRAINE FARRUGIA:  Il-€95,000 kienu magħmula minn cash u cheques, imma ovvjament damu biex ġew depożitati, xi ħaġa li tmur kontra r-regolamenti tal-finanzi.

DR. MARIO RODGERS:  Nista’ ngħid li din dħalt fiha jien u l-kwestjoni qed tiġi ndirizzata għax issa hemm policy, bis-saħħa tas-CEO il-ġdid, li jsir deposit every Friday.  Jien qed ninsisti li tkun relatata ma’ threshold ta’ depożitu li jkun hemm, għax naħseb li għandu jkun hemm depożiti aktar frekwenti.    Jiena kont naħdem id-Dipartiment tat-Taxxi Interni u hemmhekk konna niddepożitaw kuljum, ikun hemm kemm ikun hemm.  Għalhekk naħseb li l-policy għandha tkun li jsir depożitu kemm jista’ jkun kuljum, anke jekk hemm safe.  

THE CHAIR:  Ngħaddu issa għall-Heritage Asset Catalogue.   Forsi l-Awditur jista’ jispjegalna eżattament l-issue.  

IS-SINJ. LORRAINE FARRUGIA:  Naħseb li huma jistgħu jgħidulkom aħjar.   Hemm assets bħal pitturi u anke xi għamara.  

IS-SINJ. ANITA PORTELLI:  Hemm ukoll xi ftit inċiżjonijiet.  Kont bgħatt lista tagħhom lill-NAO.

IS-SINJ. LORRAINE FARRUGIA:  Iċ-ċirkolari titlob li jkun hemm....

THE CHAIR:  L-items innifishom huma proprjetà tal-MCC jew huma mislufin mill-Mużew Nazzjonali?

IS-SINJ. ANITA PORTELLI:  Għandna tagħna, imma hemm xi biċċtejn li kienu mislufin.  

THE CHAIR:  U l-lista teżisti?

IS-SINJ. ANITA PORTELLI:  Iva, u għaddejniha lill-NAO. 

THE CHAIR:  U allura x’inhi l-weakness li intom sibtu?  

IS-SINJ. LORRAINE FARRUGIA:  Il-lista mhijiex ikkumpilata skont Ċirkolari 14/1999 fejn hemm iktar informazzjoni meħtieġa dwar x’inhuma l-assets innifishom u suppost jiġu valutati biex jiġu fil-catalogue kif suppost.

THE CHAIR:  Kemm tagħmlu verifika tal-oġġetti, fis-sens li taraw li l-oġġetti għadhom hemm?  Jiġifieri kieku jien nidħol għada u neħdilkom armatura, tindunaw li sparixxiet?  Dawn huma teżori nazzjonali u t-tentazzjoni tista’ tiġi lil kulħadd għax dawn huma affarijiet li jiswew il-flus. 
IS-SINJ. ANITA PORTELLI:  Dawn ikunu msakkrin.

THE CHAIR:  Imma hemm li huma mdendlin ma’ ħajt.  Mhux hekk?

IS-SINJ. ANITA PORTELLI:  Verità, imma hemm il-cameras u s-security.  Once li jkollna l-plant register, finalment wieħed ikun jista’ jagħmel dawk it-testijiet u kontrolli li semmejna qabel.

DR. MARIO RODGERS:  Hemm element ta’ security  żgur.  Dwar id-dokumentazzjoni u l-catalogue nifhem dak li qed jingħad, però security hemm.

THE CHAIR:  Meta  inti għandek weakness fis-sistema, fis-sens li mhumiex qed jinżammu records, filwaqt li jista’ ikollok l-akbar sistema ta’ sigurtà, fir-realtà ma tafx x’qed tiddefendi.  Jiġifieri ejjew ma neħduhiex lightly.   Jien m’iniex qed nimplika li m’intomx tiddefendu l-assi kulturali u ta’ heritage li għandu l-pajjiż, imma li naħsbu li katalgu huwa biss a necessary beurocratic administrative requirement, mhuwiex hekk, dan huwa the basis li lilek iwasslek biex ikollok is-serħan il-moħħ li l-oġġetti qegħdin kollha  hemm.  Jiġifieri minn hemmhekk trid tibda. 

DR. MARIO RODGERS:  Tant dħalna u għamilna mapping ta’ kollox – mhux biss a fini ta’ dan imma anke biex intejbu l-operat – li fl-istess binja kien hemm spazji li ma kenux qed jintużaw li qed nittrasformawhom b’mod li jagħtu valur u fil-fatt qed noħolqu assets oħra.  Dan qed nagħmluh biex inżidu r-revenue u anke biex inħallu patrimonju aħjar milli hemm.  Issa qed issir sistema biex ikollna catalogue kif għandu jkollna.  

THE CHAIR:  U għandkom timeframes sa meta qed taraw li tagħmlu dan il-heritage catalogue?

IS-SINJ. ANITA PORTELLI:  Il-lista qiegħda hemmhekk, jiġifieri naħseb li in the near future din il-biċċa xogħol għandha tkun lesta.  M’hemmx kwantità ta’ items, biex ma jmurx xi ħadd jaħseb li hemm xi katalogu ta’ madwar 200 paġna.

IS-SUR PIERRE FENECH:  Irrid ngħid li l-armaturi li hemm l-MCC huma repliki.  

THE CHAIR:  L-Onor. Mario de Marco.

ONOR. MARIO DE MARCO:  Having said that, kif hawn il-Ministru responsabbli mill-kultura xtaqt nistaqsi xi ħaġa li m’għandhiex x’taqsam mar-rapport.   Darba kienet saret il-kollezzjoni sħiħa taċ-ċeramika relatata mal-mediċina u dejjem kien hemm il-ħsieb li jkun hemm esibizzjoni suret in-nies.  Fil-fatt l-MCC kien sptar, jiġifieri dik iċ-ċeramika kollha li kienet marbuta maż-żamma tal-mediċina, filwaqt li veru hija parti mill-Museum of Fine Arts u l-kollezzjoni li għandhom, ħafna minnha hija housed and stored, naħseb ikun jagħmel aktar sens li tkun għandkom.

IS-SUR PIERRE FENECH:  Fil-fatt aħna għandna ftit minn dawn l-oġġetti li huma oriġinali u huma msakkrin f’armarju fejn ħadd ma jista’ jiftaħhom.  Però ftit għandna u naqbel mas-suġġeriment tiegħek.

THE CHAIR:  Ngħaddu issa għall-kummenti dwar il-kuntratt tal-catering.  In general,  is-sensazzjoni li tieħu meta taqra r-rapport hi li filwaqt li għandkom kuntratt, fir-realtà intom tiddependu biss fuq x’jgħidulkom li għandkom tieħdu bħala commission.  Jiġifieri jidher li m’għandkomx il-mekkaniżmu stabbilit ta’ kif tivverifikaw li dak li qed jgħidu li huwa dovut lilkom hu effettivament dovut lilkom.  Tista’ tgħidilna x’qed isir biex ikollkom aktar kontroll fuq dan il-kuntratt?

IS-SUR PIERRE FENECH:  Fejn tidħol il-commission mill-bar takings daħħalna proċedura ġdida fejn wara kull bar taking jittieħdu ż-Z-reads tal-cash registers  u jkun hemm persuna min-naħa tagħna li jara dak ir-reading jittieħed ħalli meta jintbagħtu lill-Accounts Department issir ir-reconciliation. Tajjeb ngħid li l-percentage ta’ commission li nieħdu aħna fuq il-bar takings tammonta biss għal madwar 4% biss mill-commission totali li nieħdu mingħand il-caterer, jiġifieri s-96% l-oħra huma kollha relatati ma’ events.  Meta tiġi għall-events, il-proċedura hi li l-caterer jibgħat il-fiscal invoice uffiċjali lill-MCC, issir ir-reconciliation tal-events u aħna noqogħdu fuq dik il-fiscal invoice.  

IS-SINJ. ANITA PORTELLI:  Il-kumment li sar mill-Awditur huwa fuq il-bar takings.  Jiġifieri dwar dak li qed isemmi s-CEO, l-Awditur kien sodisfatt bil-kontrolli.  Il-commission mill-bar takings tikkonsisti f’madwar 4% tal-global commission.  L-aktar li nistgħu nagħmlu aħna huwa li xi ħadd indipendenti min-naħa tagħna, bħad-duty manager, jieħu r-readings, mill-bqija ma jistax ikollna kontroll fuq il-fatt li xi ħadd forsi ma jippanċjax xi ħaġa.  Mr Chairman, kif taf inti, biex tagħlaq iċ-ċirku kollu huwa diffiċili ħafna, però qegħdin nagħmlu l-almu tagħna biex kemm jista’ jkun nagħlqu, għalkemm qatt ma tista’ tkun foolproof mija fil-mija.  Però nerġa’ ngħid li l-kumment tal-Awditur sar fuq il-bar takings. 

THE CHAIR:  Dwar il-konsum tal-elettriku naħseb li d-differenzi tant huma minimi li m’iniex se niddiskutiha.  

Dwar l-arranġament ma’ Identity Malta, qed nifhem li bħalissa Identity Malta qed tokkupa xi spazju hemmhekk, però jidher li sal-lum il-kuntratt għadu ma ġiex iffirmat.

IS-SUR PIERRE FENECH:  Le, ħalli nispjegalek il-biċċa xogħol mill-bidu.  F’Awwissu tal-2013...

ONOR. OWEN BONNICI:  Mr Chairman, peress li qed titkellmu dwar Identity Malta, inħoss li għandi noħroġ mill-Kamra.  Kif tispiċċaw tiddiskutu dan, inkun nista’ nerġa’ nidħol.

IS-SUR PIERRE FENECH:  F’Awwissu 2013 ġie ffirmat kuntratt bejn Identity Malta u l-MCC u nkrew sitt ikmamar fl-MCC.  F’Diċembru 2013  dan il-kuntratt ġie estiż, jiġifieri n-numru ta’ kmamar żdiedu u l-valur żdied ukoll u ġie ffirmat kuntratt ieħor.  F’Jannar 2015 sar arranġament ieħor għax ovvjament kien hemm aġġustament biex huma jiġu confined f’area partikolari ħalli liċ-ċentru ma teffettwahx fil-loġistika tal-operazzjoni tiegħu, u reġa’ ġie aġġustat ‘il fuq il-prezz u ġew released ċerti kmamar li kienu qegħdin jeffettwaw l-operat tagħna.  Huwa dak il-kuntratt ta’ Jannar 2015 li meta sar l-audit kien għadu ma ġiex iffirmat għax kien qed isir dan il-kambjament, jiġifieri kienet qed issir ir-riallokazzjoni tal-kmamar.  Meta sar dan il-moviment, imbagħad il-kuntratt ġie ffirmat.

ONOR. MARIO DE MARCO:  Jiġifieri dak tal-2013 kien iffirmat?

IS-SUR PIERRE FENECH:  Iva.

ONOR. MARIO DE MARCO:  Huwa dak tal-2015  li ma kienx iffirmat.

IS-SUR PIERRE FENECH:  Li sar minħabba l-aġġustament tal-kmamar u ż-żieda fir-kera.

ONOR. MARIO DE MARCO:  Però x’inhu r-raison d’ètre tal-agreement ta’ Identity Malta mal-MCC beyond ir-risposta ovvja li qed tagħti revenue lill-MCC?  X’inhu l-veru benefiċċju li Identity Malta qiegħda fl-MCC, meta l-MCC probabbilment għandha bżonn ukoll l-ispazju tagħha?

IS-SUR PIERRE FENECH:  Primarjament aħna narawh bħala segment ieħor li qed jagħtina guaranteed revenue throughout the year bħalma għandna f’kuntratti oħrajn mal-Malta Experience u n-Knights Hospitallers.  Dawn huma fixed rents li ovvjament jagħmlu tajjeb għall-fixed costs tagħna.  Imbagħad għandna l-variable revenue li qegħdin nattakkaw u nżidu biex minn hemmhekk nagħmlu l-profitt.  Però it’s more of a base biex aħna jkollna a solid base minn fejn nibdew bħala operation.

ONOR. MARIO DE MARCO:  Imma filwaqt li t-tnejn l-oħra li semmejt b’xi mod jew ieħor huma anċillari għal attivitajiet tal-MCC, din mhijiex.

THE CHAIR:  Just qed tikri office space.

IS-SUR PIERRE FENECH:  Hekk hu.  Li qegħdin nagħmlu – u aċċenna għaliha wkoll il-Permanent Secretary – hu li bħalissa għandna proġett fejn issottomettejna applikazzjoni għall-EU funds u apparti minn hekk, hemm ċerti fondi mill-gvern ċentrali u fondi milli għandha l-entità li permezz tagħhom, fuq medda ta’ sentejn, iċ-ċentru kollu se jinfetaħ għall-pubbliku.  Jiġifieri l-one-third li hemm li għadu mhux jintuża għall-pubbliku u li huwa ħafna ikbar mill-area li qed tutilizza Identity Malta, se jerġa’ jiġi f’idejna u se jiġi utilizzat.  

THE CHAIR:  Fir-rapport hemm imbagħad l-issue dwar il-cash receipts mill-booking office li mhumiex qed jiġu verified daily.  Ġew magħżula samples ta’ 20 ġurnata u ġew identifikati numru ta’ nuqqasijiet. Tistgħu tgħidulna l-proċedura li qed tiġi addottata issa nbidlitx u kif qed tassiguraw li dawn jiġu regularly checked?

IS-SUR PIERRE FENECH:  Is-sitwazzjoni nbidlet.  Ovvjament kif bdejna ngħidu l-ewwel, it boils down to the same issue, dik tan-nies.  Wara kull shift, it-takings jiġu ssiġġillati u ddepożitati ġo drop-in safe u l-għada filgħodu l-persuni tal-Accounts Department jagħmlu reconciliation ta’ kollox kif għandu jkun.  Ovvjament tal-weekend issir it-Tnejn filgħodu.  

THE CHAIR:  Rigward l-insurance coverage jiena kelli domanda sempliċi: X’inhi l-insurance fuq l-employees’ salaries?  Tkunu insured jekk ma tħallsux il-pagi?

IS-SINJ. ANITA PORTELLI:  L-insurance hija kontra li xi ħadd iweġġa’ fuq il-post tax-xogħol, bażikament hija employer’s liability.  Jien ġibt verifika mingħand l-insurance li l-cover kienet hemm.  Li ġara hu li meta at inception għamilna l-cover, ingħataw ċerti ammonti lill-insurance underwriter li kienu stimi.  Jien ivverifikajt mal-broker li l-cover kienet hemm, subject to li mar-renewal nerġgħu dejjem nemendaw il-figuri, però jien ġibt bil-miktub li kien hemm cover.  Jiġifieri jekk Allaħares qatt ġara xi ħaġa lil kulħadd dakinhar tal-verifika, kulħadd kien kopert.  Din ġibtha mill-miktub mingħand il-broker tagħna.  In the meantime għalqet il-polza u wieħed għamel update tas-sums insured, xi ħaġa li ssir kull sena mar-renewal tal-polza.  

THE CHAIR:  Fuq l-insurance tal-physical contents.  Din hija marbuta ma’ li jkollok a completed list għall-insurer.  

IS-SINJ. ANITA PORTELLI:  Kien hemm cover u kien hemm lista għall-insurer.  

THE CHAIR:  Jiġifieri l-insurer kellu lista.

IS-SINJ. ANITA PORTELLI:  Iva, kemm aħna kif ukoll l-underwriter tagħna komdi bil-cover li hemm.

THE CHAIR:  Dwar it-theatrical perfomance agreements, mill-kumment li għamel l-Awditur fhimt li intom għandkom theatrical agreement li ovvjament ikopri l-ispejjeż bħad-dawl u l-kirja, però ma jkoprix l-overtime u ċerti costs oħrajn.  Jien ma stajtx nifhem dan il-kumment.  Jiġifieri din mhijiex fiċ-charge innifisha?

IS-SINJ. ANITA PORTELLI:  Eżatt.  Dak huwa l-business model li jintuża f’dan it-tip ta’ business.

IS-SUR PIERRE FENECH:  Hekk hu.  Meta jiġi xi ħadd jagħmel performance aħna nagħmlulu charge partikolari li tkun tinkludi pereżempju li jkun hemm electrician...

THE CHAIR:  Inti suppost tkun daħħalt il-cost card u għamilha apportioned...

IS-SUR PIERRE FENECH:  Rigward l-overtime, il-kwestjoni hija illi jekk, pereżempju, il-performance tiġi kkalkulata fuq tliet sigħat, meta jaqbżu t-tliet sigħat, jidħlu l-overtime charges li jiġu charged extra lill-klijent u hemm stabbiliti rati kif jiġu charged.  Imma ċerti servizzi, bħal dak ta’ duty manager during the event, ikun hemm għax bilfors irid ikollok xi ħadd in charge.

IS-SINJ. ANITA PORTELLI:  Dak ikun part and parcel of the package.

ONOR. MARIO DE MARCO:  Hawnhekk il-kumment tal-Awditur huwa “In the  circumstances, this Office could not ascertain whether MCC or its clients were responsible for such expenses...”.
THE CHAIR:  Jiġifieri qed jgħid li l-kuntratt mhux ċar.  Forsi tispjegalna ftit.  

IS-SINJ. TANYA MERCIECA (Assistant Auditor General, National Audit Office):  Il-kuntratt ma kienx jirriferi għal kollox.  Fil-fatt bdejna naraw expenses li ma kenux inklużi imma li kien ikun aħjar kieku kellhom ikunu nklużi.   Meta huma spjegawlna li dan ikun part and parcel mal-kirja, aħna fhimnihom, però ċerti affarijiet bħal, pereżempju, l-hours taċ-charges ma stajniex inqabbluhom.

THE CHAIR:  Jiġifieri bħala Awditur ma sibtux kif ġiet deċiża s-somma finali tal-krija tal-MCC għal kull serata u xi tkun qed tkopri. 

IS-SUR PIERRE FENECH:  Costing jeżisti, però ovvjament m’aħniex se niktbuh fil-kuntratt.

THE CHAIR:  Għax hija informazzjoni kummerċjali.

IS-SUR PIERRE FENECH:  Eżatt.  L-importanti hu li l-klijent tgħidlu bil-quddiem x’se tiċċarġjah extra, għax meta klijent tiċċarġjah għal affarijiet li ma tgħidlux bihom minn qabel ma tantx tidher sabiħ miegħu.  Jiġifieri dak huwa importanti.

IS-SINJ. LORRAINE FARRUGIA:  Aħna kkummentajna li ma stajniex naċċertaw jekk kenux il-klijenti responsabbli minn dak il-ħlas jew kenux inklużi fil-package.

IS-SINJ. ANITA PORTELLI:  Hawnhekk qed jissemma duty manager, cleaners, cloakroom attenders and extra security.  Dawk l-affarijiet huma part and parcel of the package.  Inti qatt ma tista’ tgħid lill-klijent li se tiċċarġjah separatament għad-duty manager jew għall-cleaners! 

IS-SUR PIERRE FENECH:  Issa hawnhekk qed nitkellmu fuq theatrical agreements, imma aħna nikru ħafna il-La Vallette Hall fl-MCC għal gala dinners mal-barranin.  Jekk jien ikolli 900 turist ġejjin, m’iniex se mmur ngħid lid-DMC li se niċċarġjahom talli se nagħmlilhom cleaners mat-toilet  jew għax se nnaddaf is-sala!  Dawk huma part and parcel mal-package.
THE CHAIR:  Huma parti mill-kirja.

Jiena m’għandix aktar domandi.  Hawn xi Membri li għandhom aktar domandi?  Ma jidhirx li hawn għalhekk nirringrazzjakom.  

Ngħaddu issa għar-restawr tal-fortifikazzjonijiet u nitlob lill-uffiċjali sabiex jingħaqdu magħna fuq il-Mejda.  

Is-Sinj. Paulanne Mamo, Segretarju Permanenti fil-Ministeru għall-Ġustizzja, Kultura u Gvern Lokali u l-Perit Norbert Gatt, Direttur fid-Direttorat tar-Restawr ħadu posthom madwar il-Mejda.  

THE CHAIR:  Tistgħu tiċċarawlna ftit il-kompetenza tad-Direttorat innifsu?  Jiġifieri safejn tasal il-kompetenza tagħkom fir-responsabilità tar-restawr tal-fortifikazzjonijiet?   

IL-PERIT NORBERT GATT (Direttur fid-Direttorat tar-Restawr):  Prattikament l-entità tagħna għandna r-responsabilità li tagħmel xogħol ta’ restawr fuq bini pubbliku li huwa proprjetà tal-Gvern u ħafna minn dan ix-xogħol jirrigwarda fortifikazzjonijiet, però mhux biss.  Ix-xogħol nagħmluh kemm bil-ħaddiema tagħna kif ukoll permezz ta’ ħruġ ta’ tenders kompetittivi.  

THE CHAIR:  Waħda mill-issues li l-aktar toħroġ mir-rapport hija l-marda ta’ kull entità u dipartiment tal-Gvern, jiġifieri l-variations.  Jista’ jkun hemm variations  għal diversi raġunijiet; ikun hemm minnhom li jkunu f’ċirkostanzi li ma jkunx jista’ jkollok kontroll fuqhom u oħrajn jistgħu jiġu evitati bi ppjanar aħjar.  Iktar milli nidħol speċifikament fil-variations li jissemmew fir-rapport xtaqt nistaqsi, għax il-Kumitat dan hu li jinteressah, jekk hux qed jirnexxielkom tikkontrollaw aħjar il-variations biex il-proċess isir aħjar.  Donnu li s-soluzzjoni dejjem tkun li mmorru għand il-Finanzi biex japprovaw direct order ta’ dik id-differenza li ma jkunx irnexxielna nikkontrollaw, li mhijiex l-iktar ħaġa rakkomandabbli, speċjalment meta l-Finanzi jiġu mitluba jiffirmaw u japprovaw retroattivament, jiġifieri jkun sar kollox imbagħad immorru nġibu firma.  
IL-PERIT NORBERT GATT:  Il-każ speċifiku li ssemma hawnhekk, dak ta’ St. Christopher’s Bastions kien pjuttost partikolari, jiġifieri għalkemm qed tgħid sew li għandna  nħarsu lejn il-ġeneriku, dan kien pjuttost każ partikolari.  Nixtieq ngħid ukoll li in parallel mal-audit li kien qed isir, id-Direttorat kellu r-responsabilità ta’ proġett b’fondi Ewropej ta’ €43 miljun, fejn lanqas darba ma morna għand id-Direct Orders Office għal retroactive approvals.  Dan il-każ inqabad fis-sistema fejn kellna l-prijoritajiet tagħna u forsi kellu jingħata iktar importanza.  Tajjeb li ngħidu li x-xogħol ta’ restawr huwa diffiċli li wieħed jgħid li jista’ jippjana tajjeb b’mod li jiltaqax mal-bżonn ta’ varjazzjonijiet, għax minnu nnifsu huwa xogħol li sakemm ma tarmax l-iscaffolding u titla’ fil-viċin u tara, għalkemm nippruvaw li l-preparazzjonijiet ikunu bl-ikbar reqqa possibbli, xorta jkollok l-unknowns però qegħdin in any case nippruvaw nivverifikaw kemm jista’ jkun minn qabel biex nevitaw dawn is-sitwazzjonijiet.  Kif diġà għedt, dan il-każ kien wieħed partikolari u speċifiku li ma reġax irrepeta ruħu.

THE CHAIR:  Fuq ix-shortcomings tal-cleaning services l-ammonti huma żgħar u  sakemm m’hemmx xi kumment li jrid isir, nistgħu nibqgħu mexjin.  

Is-sitwazzjoni proċedurali ta’ kif qed jiġu endorsed l-invoices, il-proċedura nnifisha, hija ta’ concern għalija. Hawnhekk mhux l-ammonti jinkwetawni għax l-ammonti mhumiex kbar, imma jekk il-proċedura hija faulty, tista’ tkun faulty fl-ammonti l-kbar u tista’ tkun faulty fl-ammonti ż-żgħar, speċjalment meta kellna żewġ sitwazzjonijiet fejn kellna double payments, jiġifieri l-ħlas sar darbtejn.  Id-domanda dwar jekk l-ammonti ġewx irkuprati nħalluha għal wara li nifhmu jekk il-proċedura ġietx rimedjata.  Għalissa ejjew naraw x’qed tagħmlu biex dawn is-sitwazzjonijiet ma jirrepetux ruħhom.

IS-SINJ. PAULANNE MAMO:  Ovvjament dan huwa audit li sar fl-2014 u bħala Restoration Directorate, ġie fi ħdan il-ministeru tagħna fl-2015.  Nifhmu li qabel, dan id-direttorat kien jaqa’ taħt il-Ministeru għar-Riżorsi u l-Affarijiet Rurali, imbagħad mexa taħt il-Ministeru għat-Trasport u l-Infrastruttura; id-Direttorat dejjem kien jifforma parti minn ministeru pjuttost kbir.  Li sar u li hawnhekk...

THE CHAIR:  Però dejjem kellek direttur responsabbli.  Hux hekk?

IS-SINJ. PAULANNE MAMO:  Iva. Illum, id-Direttorat fi ħdanu stess għandu żewġ accounting officers li qabel ma kellux.  Meta inti stess tkun qed tgħaddi l-pagamenti, ikollok iżjed kontroll u m’għandux ikun hemm double payments.  Probabbli d-double payment sar għax kien hemm żewġ invoices differenti, għax kieku s-sistema ma ppermettietx li jiġi proċessat darbtejn.  Ix-shortcomings kollha li ġew innutati mill-Awditur, aħna konna diġà qegħdin ninnotawhom meta ħadna over id-Direttorat; rajna ċertu nuqqas ta’ compliances li faċli wieħed seta’ jibda jaħdem fuqhom.  Ħafna mill-proġetti li jieħu ħsieb il-Perit Gatt jaqgħu taħt il-fondi tal-EU u allura hemmhekk l-iskrutinju jrid jirdoppja.  Jiġifieri filwaqt li l-iskrutinju dejjem huwa importanti, fejn jidħlu fondi Ewropej, għandna rienforcement aktar rigoruż.  Li għad għandna pendenti hija l-issue tal-inventarju li bdejniha u qed naħdmu fuqha.  Li qed nagħmlu hu li kwalunkwe ass li jinxtara qed jiġi rrekordjat u kwalunkwe ass li jiġi disposed of qed inneħħuħ mis-sistema.  Jiġifieri ħdimna ħafna fuq il-compliance.  

THE CHAIR:  Dwar ir-retrospective approvals tal-variations, xtaqt li baqa’ hawnhekk is-Segretarju Permanenti tal-Finanzi, imma kellu jallarga.

IS-SINJ. PAULANNE MAMO:  Il-Ministeru għall-Finanzi ma joħroġx retrospective approvals; inti ma tistax tmur b’lura għand il-Ministeru għall-Finanzi u dawn jagħtuk approvazzjoni għal direct order.  

ONOR. TONIO FENECH:  Jien hekk nafha.

IS-SINJ. PAULANNE MAMO:  U hekk hi.

THE CHAIR:  Kienet spiċċat l-użanza li l-Finanzi japprovaw retrospective approvals.

IS-SINJ. PAULANNE MAMO:  Iva. Fil-fatt hawnhekk qegħdin nitkellmu fuq ħafna affarijiet li jien nista’ nitkellem fuqhom mill-esperjenzi tiegħi għax kont involuta fil-qasam finanzjarju b’mod dirett.  Qed nitkellem fuq ħafna mill-affarijiet li jien outright ngħid li m’għandhomx ikunu u li allura llum aħna nassiguraw li ma jsirux.

THE CHAIR:  Jiġifieri issa m’għandniex iktar is-sitwazzjonijiet f’dan id-Dipartiment fejn tfittxu approvals ta’ direct order wara.

IS-SINJ. PAULANNE MAMO:  Kemm ili jien fil-kariga żgur li le.  L-uniċi drabi fejn isiru varjazzjonijiet hija f’dawn il-każijiet, imma ovvjament wieħed irid jifhem in-natura tax-xogħol u nagħtu dik l-allowance.

THE CHAIR:  Jien nifhem in-natura tax-xogħol, però rridu ngħidu li tiġri mhux ma tiġrix.  Fir-realtà naħseb li m’hemmx mekkaniżmu ċar fil-Gvern – naħseb li jeżisti, imma ma nafx kemm jitħaddem u ma nafx kif jaħdem – fejn meta wieħed jara li se jkun hemm varjazzjoni fil-kuntratt, nieħdu azzjoni fil-proċess kmieni biżżejjed biex dik tiġi rimedjata u approvata qabel ma’ wieħed jingħata l-kunsens li x-xogħol jitkompla.  Issa fil-prattika lanqas tkun tista’ tgħidlu biex jieqaf sakemm, forsi xahar wara, ikollok l-approvazzjoni imbagħad ikun jista’ jkompli, għax ikun diġà żarma...

IS-SINJ. PAULANNE MAMO:  Jekk isir hekk, ħafna drabi tispiċċa bi spiża doppja.

THE CHAIR:  Kieku, permezz tal-informatika, teżisti sistema just for alerting in time meta jkun hemm varjazzjoni, id-dipartiment responsabbli għas-superviżjoni –  li jista’ jkun il-finance officer innifsu għax ma tkunx taqbeż it-threshold li tmur għand id-Dipartiment tal-Kuntratti, jew inkella jista’ jkun id-direttur tal-kuntratti –  jiġi alerted li tkun qamet dik il-variation u fl-istess ħin ix-xogħol xorta jkun qed jitkompla sakemm min ikun responsabbli jara jekk il-variation li tkun qed tintalab hijiex raġonevoli.  Kieku hemm din il-forma ta’ mekkaniżmu naħseb li tgħin għax din hija l-iktar marda li teżisti mas-Servizz Pubbliku.  Kieku kellna nduru r-rapport kollu nsibu li din il-problema hija komuni għal kull entità.  Dan għaliex, fil-prattika għadna ma sibniex il-mekkaniżmu ta’ kif tiġi ndirizzata timely biżżejjed biex ma tinħoloqx il-problema li l-proġett ikun lest u ma tkunx taf min se jiffirma.  Jien niftakar il-problema li kien ikollu s-Segretarju Permanenti tal-Finanzi biex jerfa’ r-responsabilità u jiffirma l-approvazzjoni retroattivament, imma jekk hu ma jagħtix l-approvazzjoni u jiffirma minflok is-segretarju permanenti tal-ministeru, ma tkunx qed tintrefa’ r-responsabilità skont il-Public Procurement Regulations (PPR) u teknikament, dak il-pagament mhux legalment approvabbli.  It is an issue li hemm bżonn tiġi ndirizzata f’dan is-sens u forsi l-Kumitat jista’ jiġbed l-attenzjoni tal-Ministeru għall-Finanzi.  Jien nemmen li bl-informatika li għandu llum il-Gvern, jista’ jkun hemm an alert system biex, once alerted, il-Finanzi jkollhom żmien biżżejjed biex jaġixxu.  

IL-PERIT NORBERT GATT:  Fil-fatt il-problema probabbli tiġi mill-fatt li bħalissa s-sistema biex iġġib l-approvals hija tqila, allura jaqbillek tmur tiġborhom...  

THE CHAIR:  Dażgur, immexxu, imbagħad insolvu l-problema wara!  

IL-PERIT NORBERT GATT:  Fil-verità dik hija r-realtà on site, inkella ma tispiċċa l-ebda proġett!  

THE CHAIR:  Il-problemi strutturali li jiltaqgħu magħhom on site nifhimhom, però għar-retention money m’hemmx bżonn li jidħlu l-Finanzi.  Jiġifieri jekk il-kuntratt jgħid li suppost inżommu retention money, dak għandu jinżamm.

IL-PERIT NORBERT GATT:  Mija fil-mija.  Dawk kienu żbalji amministrattivi li m’erġajniex irrepetejnihom.

THE CHAIR:  Ir-rapport jgħid ukoll li kien hemm ftit variations fuq savings imbagħad intnefqu f’xi ħaġa oħra.  Nifhem li hemm proċedura li trid tiġi segwita u nappella li tiġi segwita, però l-ammonti mhumiex daqshekk kbar li se nidħol fil-kwestjoni.

Jidher li meta niġu għall-performance guarantee, xi ftit jew wisq hemm it-tendenza li bħal fill-każ tar-retention money, din ma tintalabx – m’intomx l-unika entità li qed niltaqgħu magħhom li ma tlabtuhiex.  L-enfasi hija li trid tintalab għax irridu nifhmu li f’public procurement, ix-xerrejja qed jikkompetu fuq prezz, però qed jikkompetu wkoll fuq l-affarijiet l-oħra li jkunu qed jiġu mitluba fit-tender.  Ikun hemm min, li għax ma jkunx jista’ jagħti performance guarantee, ma jiftax offerta.  Kieku lil dan kienu jgħidulu li mhux se jitolbuh performance guarantee, kien jitfa’ l-offerta.  Jiġifieri wieħed irid iħares lejha minn dak l-aspett, mhux qisna ngħidu: Let’s be nice to him u ma noqogħdux nitolbuh il-performance guarantee.  Mhijiex kwestjoni ta’ being nice to him, imma hija kwestjoni li la tlabtha you’ll be acting unfair jekk imbagħad ma tesiġihiex.  Nixtieq inkun naf x’qed tagħmlu dwar dan.

IL-PERIT NORBERT GATT:  Fil-fatt nixtieq nagħmel punt żgħir.  Fir-realtà, sakemm id-Direttorat kien jopera taħt il-Ministeru għat-Trasport u l-Infrastruttura, kellu sistema ta’ qafas differenti ta’ kif jopera; dak kollu li kien procurement kien jgħaddi mill-contracts and procurement section.   Waħda mir-rwol tagħhom kienet li jieħdu ħsieb l-extensions tal-performance guarantees, u kienu jagħmlu dan b’mod regolarissimu.  Meta nqtajna u f’daqqa waħda sibna ruħna li rridu nibdew from scratch nagħmlu ħafna affarijiet, inqbadna ftit fuq sieq waħda.  U dak kien dan il-perjodu.  Illum, bis-sistemi li għandna, bħall-Outlook, huwa faċli li tagħmel alert.  Fil-fatt għandna uffiċjal li tliet ġimgħat qabel ma jkun se jiskadi l-perjodu, jibgħat reminders lill-kuntratturi, u l-kuntratturi jġibu l-affarijiet fil-ħin.  Jiġifieri s-sistema issa hija in place.

THE CHAIR:  Suppost li l-awarded tenders u l-variations jiġu pubblikati fil-Gazzetta tal-Gvern, però jidher li kien hemm ċirkostanzi fejn dan ma sarx.  L-ammont in aggregate fejn dan ma sarx, kien ta’ €606,000.  Għandna lista ta’ min huma?

IL-PERIT NORBERT GATT:  €400,000 minnhom huma fuq dak il-kuntratt li qiegħed imsemmi fil-key issues.

THE CHAIR:  Imma ġew ippubblikati wara li intom ħriġtu r-riżultat?
IS-SINJ. HELEN GHIGO (Principal Auditor, National Audit Office):  Illum il-ġurnata għandhom database li fuqha jżommu kull tender variation jew direct order li toħroġ.  Jiġifieri żgur ħadu azzjoni fuqha.  

IL-PERIT NORBERT GATT:  Illum dan qed isir mill-procurement manager li għandna l-Ministeru.  Irrid ngħid li f’dan il-perjodu tar-rapport konna nqbadna bejn tliet ministeri, fejn uħud kien għamilhom “Mr. X”, uħud kien għamilhom “Mr Y”, u wħud ma kien għamilhom ħadd.  Ippruvajna niġbru b’lura kemm nistgħu peress li kellna backlog ta’ madwar sena, però ma nistax ngħid mija fil-mija li saru kollha peress li kienu jaqgħu taħt kompetenzi ta’ tliet ministeri differenti.  Wieħed irid jifhem li dan l-audit laqat tenders li kienu maħruġin minn tliet ministeri differenti, u t-traceability tal-audit ukoll mhux dejjem kienet faċli.  Sfortunatament ġieli rrispondejna lill-NAO fejn għednilhom li ma kellniex risposta għax ma kellniex aċċess għad-dokumentazzjoni; meta morna lura għand il-ministeri minn fejn konna noperaw, in-nies kienu nbiddlu wkoll u ma kienx dejjem faċli li nsibu traceability ta’ kollox.  Però nista’ ngħid li llum is-sistema hija mija fil-mija in place.

THE CHAIR:  Però din hija problema li mhijiex żgħira fis-Servizz Pubbliku; il-handover ta’ meta jiċċaqlaq dipartiment minn ministeru għal ieħor, x’jiċċaqlaq miegħu u kif wieħed iżomm track record ta’ dak li jkun iċċaqlaq.  Għax l-implikazzjonijiet ta’ dak li qed tgħid inti huwa li qisu l-Gvern huwa silo ħafna, id-dipartiment iċċaqlaq, il-files baqgħu hemmhekk, in-nies inbiddlu...  Imma suppost għandek reġistru tal-files, hemm il-file reference, u x’imkien dak il-file għadu jeżisti!  

IL-PERIT NORBERT GATT:  Hekk hu.

THE CHAIR:  Jiġifieri dak il-file mhux suppost li jkun sparixxa, u xi ħadd ikun għadu responsabbli għalih.  Naf li se tgħidli li mhux tort tiegħek...

IL-PERIT NORBERT GATT:  Le, assolutament mhux hekk.

THE CHAIR:  ...imma hija issue u huwa aktar importanti mill-każ innifsu li qed nitkellmu fuqu, għax jekk il-Gvern m’għandux struttura ta’ filing li tassigura traceability ta’ dokumentazzjoni u ta’ kontinwazzjoni, anke f’ċaqlieq ta’ ministeri – li jsir u se jibqa’ jsir għax il-kompetenzi jiċċaqilqu –...  Segretarju permanenti ġdid irid ikun rasu mistrieħa li dak li għandu taħtu għandu d-dokumentazzjoni tiegħu.

IS-SINJ. PAULANNE MAMO:  Li ġara kien li aħna ħadna over id-direttorat fl-2015.  Issa dawn huma audits tal-2014, meta allura bħala files kienu qed jaqgħu taħt ministeri oħrajn.  

THE CHAIR:  Imma l-file jista’ jintalab.  

IS-SINJ. PAULANNE MAMO:  Imma bħala compliance ta’ min joħroġha taqa’ fi ħdan il-ministeru li kien jappartjeni għalih ir-Restoration Directore fl-2014 għax bħala baġit jibqgħu jidhru għal dik is-sena taħt il-ministeru rispettiv.  Għalhekk aħna għedna li nistgħu nwieġbu fuq każijiet li ġraw mill-2015.  Nista’ ngħid li minn dakinhar ‘il hawn aħna bdejna nippublikaw dawn il-listi kif inhuwa meħtieġ.  Jidher li l-files kienu jeżistu imma ma jidhirx li ġew ippubblikati skont kif huwa meħtieġ, jiġifieri fejn jinħareġ avviż kull sitt xhur u jiġu ppubblikati l-varjazzjonijiet li kien hemm u d-direct orders li ngħataw f’dak il-perjodu.

THE CHAIR:  Imma ħalli nersqu ‘il hinn minn din il-problema ta’ pubblikazzjoni.  Jekk beda proċess ta’ tender u f’nofsu sar ċaqlieq minn ministeru għal ieħor, ma jistax ikun li l-file li jkollu fih id-dokumentazzjoni kollha relatata tal-proġett u l-proċess tat-tender,  ma...

IL-PERIT NORBERT GATT:  Jien inkun ġarrejthom miegħi sakemm għalaqt il-proġett, imbagħad inkun bgħatthom to be put away fil-ministeru l-ġdid.  Il-punt li qed jissemma hawnhekk huwa fuq il-pubblikazzjoni tal-awards u tal-variations fil-Gazzetta tal-Gvern, li kif spjegat tajjeb is-Segretarju Permanenti, jibqa’ taħt il-kompetenza tal-ministeru li oriġinarjament ikun ħareġ it-tender.  Jiġifieri jekk tender inħareġ mill-Ministeru għat-Turiżmu, imbagħad għadda taħt il-Ministeru għall-Ġustizzja, ir-responsabilità tal-pubblikazzjoni tiegħu tibqa’ tal-Ministeru għat-Turiżmu.  Xorta jien, min-naħa tal-Ministeru għall-Ġustizzja jkolli l-obbligu li ninforma lill-Ministeru għat-Turiżmu b’dak li nkun għamilt u nitolbu jippubblikahom għax inkun għamilthom meta kont għandi f’dak il-Ministeru.  Illum dik is-sistema qiegħda in place.  Kif għedna, fi żmien tmien xhur, għaddejna minn tliet ministeri differenti, u allura t-traceability backwards to three ministries mhux dejjem kienet faċli, però ħafna minnhom ġew ippubblikati.  Mis-€600,000 li qed jissemmew fir-rapport hemm €400,000 li kienu jappartjenu għal kuntratt li ġibna direct order fuq il-bulk tax-xogħol tiegħu u ma ġietx ippubblikata għalkemm m’iniex ċert jekk illum ġietx ippubblikata.  Imma nista’ niggarantixxi li llum qegħdin in order u qegħdin nippubblikaw kollox.

IS-SUR ANTHONY C. MIFSUD:  Sur President, forsi wieħed jista’ jżid li parti mit-tort għalfejn hemm din is-sitwazzjoni hija riżultat tas-suċċess ta’ dan id-Direttorat; għax hemm ħafna ministeri jiġġieldu għalih!

THE CHAIR:  Kulħadd iridu!  Ġeneralment id-Dipartiment tat-Taxxi Nterni ħadd ma jkun irid!  

Dwar pagamenti jidher li kien hemm numru minnhom li kienu suppost dovuti fl-2013 però tħallsu fl-2014.  Safejn naf jien suppost li fl-aħħar tas-sena jiġu rrapurtati formalment lill-Finanzi sabiex jiġu accrued skont ir-regoli finanzjarji tal-Gvern.  Qed nifhem sew li dawn ma ġewx irrapurtati?  Ma kenux fil-creditors list?

IS-SINJ. PAULANNE MAMO:  Milli hawn irrappurtat ma jidhirx li l-Awditur daħal biex jara jekk inqabdux fil-creditors’ template.

THE CHAIR:  Jekk in-nuqqas huwa biss dak, fl-opinjoni tiegħi mhijiex daqshekk an issue għax għalkemm ma tħallsux, qegħdin fil-lista ta’ kredituri.  Għalhekk qed nistaqsi jekk kenux fil-kexxun jew kenux listed.

IS-SINJ. TANYA MERCIECA:  Aħna għamilna dik l-osservazzjoni għax id-deferred payments suppost għandhom ikunu to the bare minimum, dawk li proprju ma tistax tħallashom għax forsi tirċievi l-invoice tard, mhux għax ikunu ġew akkumulati.

THE CHAIR:  Il-feeling hu li kienu fil-kexxun u allura ma ġewx irrappurtati lill-Finanzi għax kieku ġew irrappurtati lill-Finanzi kienu jiġu mqabbla mal-baġit ta’ dik l-entità biex wieħed jara if they overspent or not.  Ovvjament jekk jibqgħu fil-kexxun ma joħroġx li kien hemm overspending, imbagħad jitħallsu fis-sena ta’ wara, imma suppost hemm proċedura li trid tiġi segwita.  Jiġifieri iktar serju mill-fatt li tħallsu wara, huwa jekk ġewx listed jew ġewx iddikjarati mall-Finanzi bħala mhux imħallsa.  Kif inhi miktuba fir-rapport jien nifhem li ma kenux iddikjarati.  

IS-SINJ. TANYA MERCIECA:  Aħna ma tiġix għandna l-creditors’ list.

THE CHAIR:  Forsi tajjeb tibdew tikkonsidrawha meta tkunu qed tagħmlu l-verifika jekk dawn ikunux deheru fil-creditors’ list għax jekk ikunu deheru, allura jkunu ddikjarawhom mal-Finanzi.  Skont l-International Standards on Auditing (ISA) dawn ikunu ġew accounted for fl-expenditure tal-Gvern għal dik is-sena.  I am not going to make a big issue out of it, imma tajjeb li meta l-Awditur jibda jagħmel dan it-tip ta’ xogħol, jivverifika.  

Ngħaddu issa għall-kwestjoni tal-VAT receipts.

IL-PERIT NORBERT GATT:  Illum din qiegħda kompletament in place.  

THE CHAIR:  Din hija importanti għax il-Gvern ma jistax jippermetti li lil min iħallas ma jagħtihx irċevuta tal-VAT u nispiċċaw li dak li huwa almenu dovut lura bħala taxxa, il-Gvern ma jiġbrux.  Din għalija hija essenzjali.

IL-PERIT NORBERT GATT:  To be fair ma naħsibx li hija rrappurtata kompletament b’mod korrett, minħabba li min-naħa tagħna l-irċevuti ma jinżammux ġol-file mal-payment vouchers imma jinżammu mill-accounts officer min-naħa tad-DCS.  Jiġifieri qegħdin jinġabru, però fir-rapport qed jingħad “not attached to the relative original payment voucher”.  Fil-fatt mhux hemm jinżammu imma jinżammu mill-accounts section.

THE CHAIR:  Safejn naf jien is-sistema hija li suppost ma’ kull pagament irid ikun hemm l-irċevuta fiskali.

IL-PERIT NORBERT GATT:  Hekk hu.  Illum għandna persuna li tibgħat tfakkar lil dawk li ma jkunux bagħtu irċevuta u tibgħat id-defaulters list b’mod regolari.  Jiġifieri it has been taken care of.

THE CHAIR:  Imbagħad hemm il-kummenti dwar ir-return tal-inventarju li suppost tiġi sottomessa lill-Awditur Ġenerali.  Din qiegħda tinżamm issa?

IL-PERIT NORBERT GATT:  Aħna noperaw minn żewġ binjiet; ta’ binja minnhom, il-Fortress Builders, kienet kompletament in order meta ntalbet, però dik tal-binja minn fejn noperaw bħala uffiċċji kienet ilha ma tiġi aġġornata.  Illum ninsabu għaddejjin minn eżerċizzju li nerġgħu naġġornawha kompletament mill-ġdid.  Il-lista tal-uffiċini kollha ġew aġġornati.  Fadal ftit riċonċiljar xi jsir u għadu ma ngħalaqx.

THE CHAIR:  F’paġna 97 tar-rapport jingħad li “a number of items not meeting the criteria of fixed assets, due to their immaterial cost, were included in the database”.  X’inhuma l-assets li jidhru li qed jiġu nklużi f’dan id-database li fil-fatt mhumiex assets?  Nifhem li hemm xi ammonti żgħar.

IS-SINJ. ELAINE GHIGO:  Iċ-ċirkolari tgħid li għandhom jiġu nklużi dawk li għandhom valur ta’ aktar minn Lm50, u aħna sibna assets li kienu ta’ valur iżgħar u li kienu qed jiġu nklużi.  

IL-PERIT NORBERT GATT:  Fil-lista l-ġdida qtajnihom kollha.

THE CHAIR:  Hawn aktar rimarki?  Ma jidhirx li hawn, però peress li daħal lura fil-kamra s-Sur Alfred Camilleri, xtaqt nagħmillu żewġ domandi.

Waqt il-laqgħa tal-lejla qamu żewġ issues fuq meta jkun hemm retroactive direct order approvals minħabba l-variations.  Jien staqsejt tistax issir xi tip ta’ alert system għax f’ċertu tip ta’ kuntratti bħal dawn ma tkunx tista’ tieqaf mix-xogħol biex toqgħod tistenna l-approval mill-Finanzi.  Issa it’s one thing li l-variation tkun €50,000 fuq €500,000 and it’s another thing li tkun €1 miljun fuq €0.5 miljun.  Jien qed ngħid li jekk ikun hemm an alert system fejn malli tqum il-variation request, at least it is alerted jew lid-DCS, jekk ma taqbiżx it-threshold, jew inkella lid-Dipartiment tal-Kuntratti, almenu d-DCS jew id-Dipartiment tal-Kuntratti jista’ jgħid li filwaqt li f’”dawk” ma jimpurtax, “din” hija għolja wisq u jrid jaraha qabel jibqa’ għaddej. Allura jkollok l-obbligu li at that stage tirrapporta l-ammont, imbagħad sta għad-dipartiment li jgħidlek:  fuq “din” tibqax għaddej mingħajr ma nagħtik l-approval, filwaqt li fuq l-“oħra” l-ammont huwa aċċettabbli.  Fir-realtà li qed jiġri hu li kulħadd jieħu t-triq faċli li jgħid: issa nagħlaq il-kuntratt imbagħad wara naraw.  Għax ovvjament wara ma tkunx tista’ tgħidlu biex ma jkomplix!  Jiġifieri din hija problema ġenwina.

IS-SUR ALFRED CAMILLERI (Segretarju Permanenti fil-Ministeru għall-Finanzi):  Sur President, il-problema li qajjimt hija reali, imma jien insostni li mhuwiex daqshekk diffiċli li meta jinqala’ l-bżonn ta’ varjazzjoni, isiru sottomissjonijiet, jew lill-Ministeru għall-Finanzi, fejn l-approvals għad-direct orders joħorġu within one day – u ilna naħdmu hekk mhux bdejna issa – jew inkella lill-Kumitat tal-Kuntratti skont il-valur, jiġifieri jiddependi mill-valur.  Jekk inti tgħaddas rasek u ma titlobx għall-approval tal-varjazzjoni, kemm aħna bħala Ministeru għall-Finanzi, kif ukoll id-Dipartiment tal-Kuntratti ma jista’ jagħmel xejn ħlief jgħidlek: jekk inti kuntent bix-xogħol, jekk dak li ordnajt ġie delivered skont l-ispeċifikazzjoni u skont il-bżonnijiet li ordnajt, ħallas, imma m’iniex qed ngħidlek li ma ksirtx ir-regolamenti tad-direct orders.  Ir-regolament tad-direct order ikun inkiser u legalment ma tistax tissanah; tista’ tissanah biss f’dak is-sens.

THE CHAIR:  Imma fir-realtà l-ministeru jkun qed jerfa’ r-responsabilità li jagħmel pagament li teknikament huwa llegali.

IS-SUR ALFRED CAMILLERI:  Le, aħna nagħtuh l-awtorità li jekk huwa kuntent bix-xogħol u għandu ċ-ċertifikazzjoni li kollox sar skont l-ordni li saret, iħallas.  Il-breach tibqa’ fis-sens li meta kellek l-obbligu li titlob għad-direct order, ma tlabthiex fil-ħin, mill-bqija, il-ħlas u l-metodu ta’ kif isir, jiġi ssanat kollu.  Dik hija l-prassi u dik hija l-pożizzjoni legali.

THE CHAIR:  Jien qed nistaqsi jekk jistax jinħoloq mekkaniżmu qabel.  Immaġina li nkunu għaddejjin b’kuntratt, pereżempju qed nirrestawraw is-swar u sibna xaqq li ma konniex qed narawh qabel u rridu aktar flus biex nagħlquh għax irridu norbtuh.  Ovvjament ma tistax tgħid lil min qed jaħdimlek biex iżarma kollox u jerġa’ jiġi jarma l-iscaffording xahar ieħor meta jkun ħareġ l-approval mill-Finanzi.  Il-kuntrattur, jew se jagħmlu jew mhux se jagħmlu x-xogħol.  Jien qed nistaqsi jekk at that point jistax ikun hemm sistema ta’ notifikazzjoni fejn il-ministeru konċernat javża lill-Finanzi li qed jistma li se jkollu variation ta’, pereżempju, €200,000 fuq kuntratt ta’ €1 miljun, mingħajr ma jkun qed ifittex l-approval at that stage.  B’hekk il-Ministeru jkun qed jagħti biżżejjed ċans lid-Dipartiment tal-Kuntratti li jgħidlu li dak l-ammont huwa kbir biżżejjed biex jgħidlu jieqaf, jew inkella li jista’ jkompli.  Qed ngħid hekk biex tipprova tingħata element ta’ ċertezza ta’ proċedura.

IS-SUR ALFRED CAMILLERI:  Fil-fatt il-prassi diġà qiegħda kif qed tgħid inti.  Li jrid isir huwa li nassiguraw li r-risposta, kemm min-naħa tal-Ministeru għall-Finanzi u anke min-naħa tad-Dipartiment tal-Kuntratti tkun fil-ħin biżżejjed biex ma jinqalax l-intopp fejn ikun hemm xogħlijiet għaddejjin li jridu jieqfu.  Imma bażikament in-notifika hemmhekk qiegħda.

THE CHAIR:  Allura li hemm bżonn huwa ta’ komunikazzjoni aħjar mad-diversi entitajiet – forsi tista’ ssir fil-forum tagħkom tas-segretarji permanenti – biex meta tintalab direct order, tingħata risposta fi żmien qasir għax il-kumment li kien qed isir kien li min ikun qed jagħmel ix-xogħol ma jistax joqgħod jistenna xi xahar sakemm ikollu risposta jekk jistax ikompli jew le għax by that time il-kuntrattur ikun żarma l-iscafolding!  Dak huwa l-punt li qam.

IS-SUR ALFRED CAMILLERI:  Fair enough.

THE CHAIR:  Nirringrazzjakom u naġġorna l-Kumitat għal nhar it-Tnejn, 22 ta’ Frar, 2016 fis-6:30p.m. b’aġenda li tiġi komunikata aktar tard.

Fit-8:11p.m. il-Kumitat aġġorna.

